
					Halaman ini tervalidasi
Kang Yu Wei, malahan bantoe padanja melawan pada Kokbo Tsu Hsi. Keada'an djadi tamba roewet kerna orang tani di Tiongkok oetara bantoe Kokbo Tsu Hsi melawan pada Kang Yu Wei dan kawanannja. Orang Europa anggep, kaoem literati Tionghoa bentji pada marika, sementara rahajat Tionghoa tida. Ini anggepan ada kliroe, sebab di segala negri, rahajat ada lebi kolot dari pada kaoem terpeladjar. Lantaran pengaroenja Tjhing Lioe Tong, rahajat Tionghoa ada anggep Kang Yu Wei aken bawa segala kakoesoetan Europa ka Tiongkok. Koetika rahajat dapet liat orang Europa dengen berterang bantoe Kang Yu Wei jang dianggep maoe bikin koesoet Tiongkok, maka loemra sadja itoe rahajat djadi nekat dan maoe binasaken semoea orang Europa jang ada di Tiongkok. Inilah pokonja hoeroe hara Boxer.


Tio Tji Tong terlibet dalem itoe semoea kakoesoetan. Kang Yu Wei dan Liang Chi Chao ada bekas ia poenja „moerid", sementara ia soeda tida bisa satoedjoe lagi pada marika poenja kasengitan dan kakoesoetan.

